
NAJMIDDIN KUBRONING
ILMIY MEROSI

Jahongir Jumanov
Guliston davlat universiteti mustaqil tadgiqotchisi

Annotatsiya: Mazkur maqgolada buyuk mutasavvif, Kubroviylik tarigatining asoschisi Najmiddin Kubro hayoti, ilmiy-
ma’naviy merosi hamda tasavvufiy ta’limotining shakllanish bosqichlari tahlil gilingan. Shuningdek, allomaning Xora-
zmning ilmiy-madaniy mubhitidagi o‘rni, asarlari, shogirdlari va Kubroviylik tarigatining g‘oyaviy asoslari yoritiigan. Mus-
taqillik yillarida Najmiddin Kubro merosini o‘rganish bo‘yicha amalga oshirilgan ilmiy tadqgiqotlar tahlil gilinib, ularning ilmiy
ahamiyati baholangan. Shuningdek, allomaning diniy-irfoniy, ma’naviy-ma’rifiy, insonparvarlik va vatanparvarlik g‘oyala-
rini tarixiy-falsafiy nugtai nazardan yanada chuqurroq o‘rganish zarurligi asoslab berilgan.

Najmiddin Kubro, Kubroviylik, tasavvuf, Xorazm, Xorazmshohlar, ma’naviy meros, tarigat, irfon, mutasavuvif,
ilmiy tadqiqotlar.
Abstract: This article examines the life, scientific and spiritual heritage, and Sufi teachings of Najmuddin Kubra, the
founder of the Kubrawiyya order. It analyzes the stages in the formation of his mystical doctrine, his contribution to
the intellectual and cultural environment of Khorezm, his scholarly works, disciples, and the ideological foundations of
the Kubrawiyya order. The paper also reviews studies conducted during the years of Uzbekistan’'s independence on
Najmuddin Kubra’s legacy and evaluates their scholarly significance. Furthermore, it substantiates the need for compre-
hensive historical, philosophical, spiritual, humanistic, and patriotic research into the scholar’s intellectual heritage.

Najmuddin Kubra, Kubrawiyya, Sufism, Khorezm, Khwarazmshahs, spiritual heritage, Sufi order, irfan, Sufi
scholar, scientific research.
AHHOTaumA: B cTaTbe paccMaTpuBalOTCH XU3Hb, Hay4YHO-AYXOBHOE Hacreaue U Ccyduinckoe y4YeHue Bbl4aloLerocs
MbICIIUTENSA U OcHoBatens Tapukata Kybpasus HamxkmupamHa Ky6po. AHanuavpytoTcs aTanbl (hOpMMpOBaHUSA €ro
MUCTUYECKOTO YYEHWSI, OCBELLIAIOTCSA €ro BKINag B HAayYHO-KYNbTYpPHYIO cpeny Xopeama, TPyAbl, AeATEeNIbHOCTb YYEHWKOB
1 naenHble ocHOBbI Tapukata Kybpasus. Ocoboe BHUMaHWE yaeneHo uccrneaoBaHnsm, NocBsLWEHHbIM Hacneano Haa-
xmupanHa Kybpo, BbINOMHEHHBIM B rofdbl He3aBucMMocCTy Pecnybnnku Y3bekuctaH, a Takke gaHa OLeHKa UX HayYHOW
3Ha4ymmMocTn. OBoCHOBLIBaETCS HE0OXOAMMOCTb AanbHENLLErO KOMMIEKCHOMO NCTOPUKO-(hMNoCcodCKOro 3y4eHuns penu-
MMO3HO-MUCTUYECKMX, [YXOBHO-MPOCBETUTENBCKNX, 'YMaHUCTUYECKMX U NAaTPUOTUYECKUX B3MMSL0B MbICIUTENS.

Hapxmnpomn Kybpo, Kybpasus, cydumam, Xopeam, Xopeamiuaxu, JyXOBHOE Hacrnegue, Tapvkar,
npdaH, cyun, Hay4Hble NCCnefoBaHus.

Ma’lumki, Xorazm zaminida yetishib chiggan buyuk allomalar, jumladan, Muso al-Xorazmiy, Abu Rayhon
Beruniy, Najmiddin Kubro, Pahlavon Mahmud, Abulg‘ozi Bahodirxon, Ogahiy hamda Muhammad Rahimxon
Feruzning har biri jahon ilm-fani va ma’naviyati rivojiga ulkan hissa qo‘shgan buyuk siymolardir. Ularning boy
ilmiy va ma’naviy merosi bugungi kunda ham oz ilmiy ahamiyatini saqlab golmoqgda. Ana shunday ulug‘ allo-
malardan biri bo‘lgan Najmiddin Kubroning ilmiy-ma’naviy merosi hamda Kubroviylik tarigatining g‘oyalarini
o‘rganish va tadqiq etish tarix, falsafa va tasavvufshunoslik nugtai nazaridan muhim ilmiy ahamiyat kasb etadi.

Tarixiy manbalarda gayd etilishicha, Najmiddin Kubroning asl ismi Ahmad ibn Umar bo'lib, uning bolalik
va yoshlik yillari Xorazmda o‘tgan. Umuman olganda, uning hayoti Xorazm davlatining Saljugiylar hukmronligi
davri (1038-1157), mustaqillikka erishish bosqichi (1157-1193) hamda Xorazmshohlar davlatining yirik siyosiy
kuchga aylanish davri (1193-1221) bilan chambarchas bog'liqdir. Ahmad ibn Umar yoshlik davrida mamlakat-

dagi ichki nizolar va tashqi siyosiy vaziyat sababli ilm olish magsadida yurtni tark etishga majbur bo‘ladi. U
hayotining qariyb 30-35 vyilini Eron, Iroq, Misr, Suriya va Arabiston kabi mamlakatlarda ilm tahsil olish bilan
o‘tkazadi.

Najmiddin Kubro o‘z davrining mashhur olim va mutasavviflari — Ro‘zbexon Vazzon al-Misriy, Shayx Bobo
Faraj, Ammor Yosir hamda Ismoil Kasriydan ta’lim oladi. Keyinchalik ustozlarining tavsiyasiga ko‘ra Xorazmga
gaytib, tasavvuf ilmini keng targ‘ib etadi va mustaqil Kubroviylik tarigatiga asos soladi. Alloma o‘zining o‘ndan
ortiq asarlarida mazkur tarigatning nazariy va amaliy asoslarini batafsil yoritib bergan.

Mustaqillik yillarida Najmiddin Kubro hayoti, ilmiy-ma’naviy merosi va tasavvufiy garashlarini o‘rganish
bo‘yicha M. Xayrullayev, N. Komilov, A. Jo‘zjoniy, O. Usmonov, H. Aliqulov, R. Nosirov, M. Qodirov, M. Safar-
boyev, O. Safarboyev va boshqa olimlar tomonidan gator ilmiy tadqiqgotlar amalga oshirilgan.

Xorazm hukmdorlari tarixda Xorazmshohlar nomi bilan mashhur bo‘lgan. O‘rta asrlarda Xorazmda Xorazm-
shohlarning to‘rtta sulolasi hukmronlik gilgan. Bular: Afrig‘iylar (305-995), Ma’'muniylar (995-1017), Oltintoshlar
sulolasi (1017-1034) hamda Anushtaginlar sulolasi (1097-1231).

Najmiddin Kubro hayoti va faoliyati Xorazmshohlarning so‘nggi sulolasi — Anushtaginlar hukmronligi davriga
to‘g'ri keladi. Tarixiy manbalarni tahlil gilish jarayonida Xorazmshohlar davlatining ijtimoiy-siyosiy hayoti, ilm-fan
va madaniyatining turli sohalarida chuqur iz qoldirgan ko‘plab buyuk siymolar hagida gimmatli ma’lumotlarga
duch kelinadi.

Shargshunos olim Z. Bunyodov o‘zining “Anushtegin — Xorazmshohlar davlati” nomli asarida mazkur
davrda faoliyat ko‘rsatgan girqdan ortiq alloma haqgida ma’lumot beradi. Ushbu faktning o‘ziyoq Xorazm allo-
malarining ilm-fan, madaniyat, dunyoviy va diniy-ilohiy ilmlar rivojiga go‘shgan ulkan hissasini yagqol namoyon
etadi. Bir tomondan, Xorazmda kuchli markazlashgan davlatning shakllanishi, ikkinchi tomondan esa tasavvuf
tariqatlarining keng rivoj topishi, xususan, Kubroviylik tarigatining vujudga kelishi va taraqqiy etishi uchun qulay
ijtimoiy-siyosiy hamda ma’naviy-ma’rifiy muhitni yaratdi. Aynan ana shu omillar Najmiddin Kubroning tasavvufiy
ta’limoti shakllanishi va rivojlanishining asosiy tarixiy negizini tashkil etdi.

Sharqg islom olamining buyuk siymolaridan biri, mashhur mutasavvif, shayx, Kubroviylik tarigatining
asoschisi Najmiddin Kubroning to'liq ismi Ahmad ibn Umar ibn Muhammad Xivaqiy al-Xorazmiydir. Uning
kunyasi va lagablari orasida “Najmiddin” (“Dinning yulduzi”), “Kubro” (“Ulug®), “Abuljannob” (“Dunyodan chet-
lanuvchi, parhezkor”) hamda “Valiytarosh” (“Valiylarni tarbiyalovchi’) nomlari alohida ofrin tutadi. Najmiddin
Kubro 1145-yilda Xiva (Xorazm)da tavallud topgan. Yoshligidan hadis va kalom ilmlarini o‘rgangan. Keyinchalik
ilm izlab Misrga borib, Shayx Ro‘zbexon Vazzon al-Misriydan tahsil olgan. U ustozining ishonchi va hurma-
tini gqozonib, uning qiziga uylangan. So‘ng ilmiy salohiyatini yanada boyitish magsadida Tabriz, Hamadon va
Dizful shaharlarida ilohiyot ilmlarini o‘rgangan. Misrga gaytgach, ustozi Ro‘zbexon uning yetuk olim va komil
inson sifatida shakllanganini e’tirof etib, vatani Xorazmga qaytishni tavsiya etgan. Najmiddin Kubro 1185-yilda
Xorazmga qaytib, xonaqoh barpo etadi va ozining irfoniy maktabiga asos soladi. Uning shogirdlari orasidan
tasavvuf nazariyasi va sufiy adabiyotining yirik namoyandalari yetishib chigqan. Najmiddin Kubro 1221-yilda
mo‘g‘ullar bosginiga qarshi jangda shahid bo‘lgan va Ko*hna Urganchga dafn etilgan.

Kubroviylik Xl asr boshlarida Xorazmda Najmiddin Kubro tomonidan asos solingan mashhur tasavvuf
tarigati bo'lib, keyinchalik uzoq yillar davomida dunyoning turli hududlarida faoliyat yuritgan mutasavviflar orqali
rivoj topgan. Kubroviylik tasavvufning aynan O‘rta Osiyoda shakllangan maktablaridan biri hisoblanadi. Uning
ma’naviy silsilasi Ma'ruf al-Karxiy orqali Hazrati Abu Bakr Siddiq yoki Hazrati Ali ibn Abu Tolibga borib taga-
ladi. Kubroviylik tarigatida qat’iy markazlashgan tashkiliy tizim mavjud bo‘lmagan. Tarigat vakillarini Najmiddin
Kubro tomonidan ishlab chigilgan ta’limotning magsad va g‘oyalari birlashtirib turgan. Najmiddin Kubro hayoti,
faoliyati va ilmiy merosini o‘rganish bo‘yicha ko‘plab ilmiy tadqigotlar amalga oshirilgan. Ularni mazmun-mo-
hiyatiga ko‘ra quyidagi yo‘nalishlarga ajratish mumkin: Najmiddin Kubro hayoti va faoliyatiga bag‘ishlangan
tadgiqotlar; Najmiddin Kubro asarlariga bag‘ishlangan ilmiy izlanishlar; Najmiddin Kubroning tasavvufiy ta’limoti
va Kubroviylik tarigati bo‘yicha olib borilgan tadgiqotlar.

Umuman olganda, Najmiddin Kubro va Kubroviylik tarigatini ilmiy o‘rganish ishlari O‘zbekiston mustaqil-
likka erishganidan so‘ng, aynigsa, 1995-yilda allomaning 850 vyillik tavalludi keng nishonlanishi munosabati
bilan yangi bosgichga ko'tarildi. Shuni alohida ta’kidlash joizki, aksariyat tadqigotchilar o'z ilmiy ishlarida ham
alloma hayoti, ham uning ilmiy merosiga kompleks yondashganlar.

Tasavvufshunos olimlar orasida Najmiddin Kubro hagida eng mukammal tadqgigotlarni N. Komilov va
A. Jo‘zjoniy yaratgan. Ular ilmiy-tarixiy manbalar, manoqib va tazkiralar asosida Shayxning hayoti, faoliyati va

ilmiy merosini chuqur yoritishga harakat qgilganlar. Jumladan, N. Komilovning “Najmiddin Kubro” risolasi “Tariqat
kubrosi” nomli kirish maqolasi bilan boshlanib, unda allomaning tarjimai holi, tasavvufiy silsilasi, tarigati, karo-
matlari, muridlari hamda badiiy ijodi hagida batafsil ma’lumot berilgan.

A. Jo‘zjoniyning “Najmiddin Kubroning garashlari va asarlari” nomli tadgiqoti esa “Najmiddin Kubro hayoti
va ijodidan lavhalar” sarlavhali bo‘lim bilan boshlanadi. Mazkur tadqigot anigligi va ilmiy dalillarga boyligi bilan
ajralib turadi. Unda allomaning asarlari, tariqati va shogirdlari hagida batafsil ilmiy ma’lumotlar berilgan. Shun-
ingdek, ushbu tadgigot Shayxning “Ko‘nglim ko‘zi bilan ko‘rganlarim” asarini ilmiy jamoatchilikka ilk bor tanishti-
rgani bilan ham alohida ahamiyat kasb etadi.

Olim 1. Hagqulning “Shayxlar va shahidlar kubrosi” nomli maqgolasi esa Najmiddin Kubro ta’limotining
g‘oyaviy asoslarini irfoniy nugtai nazardan tahlil gilishga bag‘ishlangan. Najmiddin Kubroning ma’naviy merosini
o‘rganishga bag‘ishlangan ilmiy ishlar, tarixiy-falsafiy metodologiyaga oid tadqigotlar hamda tasavvuf ta’limo-
tining o‘ziga xos xususiyatlarini hisobga olgan holda, ushbu merosni tadqiq etishda quyidagi metodologik
tamoyillarga amal qilish magsadga muvofiq hisoblanadi: tarixiylik, ilmiy xolislik, giyosiy tahlil, falsafiy va diniy
jarayonlarning tizimli bog‘ligligi, dunyoviylik va diniylik uyg‘unligi hamda tarixiy vorislik tamoyillari. Olib borilgan
tahlillar asosida quyidagi xulosalarga kelish mumkin:

Birinchidan, Najmiddin Kubroning hayoti, faoliyati, tasavvufiy ta’limoti va Kubroviylik tarigati O‘zbekiston
mustagillikka erishganidan so‘ng keng ko‘lamda va tizimli ravishda tadqiq etila boshlandi.

Ikkinchidan, mavjud tadqigotlarda asosan allomaning diniy-irfoniy garashlarining ayrim jihatlari yoritilgan
bo‘lib, uning ilmiy-falsafiy merosi to‘liq gamrab olinmagan.

Uchinchidan, Najmiddin Kubroning dunyogarashi, diniy-irfoniy qarashlari, gumanistik va vatanparvarlik
g‘oyalari tarixiy-falsafiy nugtai nazardan kompleks va tizimli ravishda hali yetarli darajada o‘rganilmagan.

Shu bois Shayx Najmiddin Kubro goldirgan boy ilmiy-ma’naviy merosni chuqur tadqiq etish magsadida
maxsus xalgaro ilmiy-amaliy markaz tashkil etilishi magsadga muvofigdir.

Xulosa qilib aytganda, Shayx Najmiddin Kubroning jahon sivilizatsiyasi va milliy ma’naviyat taraqqiyotidagi
begiyos o‘rni hali to'liq o‘rganilib, munosib baholanmagan. Uning boy ilmiy-ma’naviy merosini chuqur tadqiq
etish va keng targ‘ib qilish har bir ilmiy muassasa, ta’lim maskani, ziyoli va ma’rifatparvarning muhim vazifalari-
dan biridir. Aynigsa, yosh avlodning milliy g‘ururi, vatanparvarlik tuyg‘usi va ma’naviy dunyogarashini shakllan-
tirishda Najmiddin Kubroning boy ilmiy-irfoniy merosi bebaho ma’naviy manba bo'lib xizmat qiladi.

Foydalanilgan adabiyotlar ro‘yxati:

1. Shayx Najmiddin Kubro. Maqolalar. — T., 1995. — B. 41.

2. Bunyodov Z. Anushtagin Xorazmshohlar davlati (1097-1231). — Toshkent: Adabiyot va san’at nashriyoti, 1998. — B.
147-159.

3. Komilov N. Tasavvuf tariqatidagi yangi yo‘nalish // Shayx Najmiddin Kubro. Magolalar. — Toshkent: Yozuvchi, 1995. — B.

27-31.

Najmiddin Kubro. Risola // Tasavvuf. — Toshkent: Movarounnahr—O‘zbekiston, 2009. — B. 397-429.

Jo‘zjoniy A. Sh. Shayx Najmiddin Kubro — vatanparvarlik ramzi // Shayx Najmiddin Kubro. Maqolalar. — Toshkent.

oA~

313



13.00.00
13.00.01
13.00.02
13.00.03
13.00.04
13.00.05
13.00.06
13.00.07
13.00.08
13.00.09
07.00.00
19.00.00
01.00.00
02.00.00
03.00.00
09.00.00
10.00.00
11.00.00

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)
Maxsus pedagogika

Jismoniy tarbiya va sport mashg‘ulotlari nazariyasi va metodikasi
Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosgichlari bo‘yicha)
Ta’limda menejment

Maktabgacha ta’lim va tarbiya nazariyasi va metodikasi

ljtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari




=y

AKTABGACHA VA
AKTAB TA'LIMI

Mas’ul muharrir: Ramzidin Ashurov

Ingliz tili muharriri: Murod Xoliyorov
Musahhih: Alibek Zokirov

Sahifalovchi va dizayner: Iskandar Islomov

2026. Ne7(1)

© Materiallar ko‘chirib bosilganda “Maktabgacha va maktab ta’limi” jurnali manba sifatida
ko‘rsatilishi shart. Jurnalda bosilgan material va reklamalardagi dalillarning anigligiga mualliflar
ma’sul. Tahririyat fikri har vagt ham mualliflar fikriga mos kelamasligi mumkin. Tahririyatga
yuborilgan materiallar gaytarilmaydi.

“Maktabgacha va maktab ta’limi” jurnali 26.09.2023-yildan
O‘zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
NeC-5669363 reyestr ragami tartibi bo‘yicha ro‘yxatdan o‘tkazilgan.
Litsenziya ragami: Ne 136361.

Manzilimiz: Toshkent shahar, Yunusobod tumani
19-mavze, 17-uy.



